
కోవిడ్-19 మూలానికి సంబంధించి ఇటీవల విడుదలైన డబ్ల్యూహెచ్ఓ 

నిర్వహించిన ప్రపంచ అధ్యయనంపై మీడియా ప్రశ్నలకు అధికార 

ప్రతినిధి స్పందన 
ఏప్రిల్ 01, 2021 
 
కోవిడ్-19 మూలంపై ఇటీవల విడుదలైన ప్రపంచ ఆరోగ్య సంస్థ (డబ్ల్యూహెచ్ఓ) 
నిర్వహించిన ప్రపంచ అధ్యయనంపై మీడియా ప్రశ్నలకు స్పందనగా, అధికార ప్రతినిధి 

ఈ విధంగా పేర్కొన్నారు: 
 
‘‘కోవిడ్-19 మూలంపై ఇటీవల విడుదలైన డబ్ల్యూహెచ్ఓ నిర్వహించిన ప్రపంచ 

అధ్యయనాన్నిమేము చూశాం. 
 
2. కోవిడ్-19 మహమ్మారి మూలాన్ని రుజువు చేయడంలో ఒక కీలకమైన తొలి అడుగుకు ఈ 

నివేదిక సూచికగా నిలుస్తుంది. వ్యాధి తలెత్తడానికి సంబంధించి ఇది నాలుగు 

మార్గాలను పేర్కొంది, కానీ ఈ ప్రాంతం వ్యాప్తంగా తదుపరి దశ అధ్యయనాలను 

జరపాల్సిన ఆవశ్యకతను ఇది నొక్కిచెప్పింది. బలమైన తీర్మానాలకు రావడానికి మరింత 

డేటా అలాగే అధ్యయనాలు అవసరమని కూడా ఈ నివేదిక నొక్కిచెబుతోంది. 
 
3. వాస్తవిక సమాచారాన్ని పొందడంలో అధ్యయనం జరుపుతున్న బ ందానికి ఎదురైన 

జాప్యాలు అలాగే ఇబ్బందుల అంశాన్ని డబ్ల్యూహెచ్ఓ డైరెక్టర్ జనరల్ 

ప్రత్యేకంగా లేవనెత్తడాన్ని గమనించాల్సిన అవసరం ఉంది. భవిష్యత్తులో జరిపే 

అధ్యయనాల్లో మరింత కాలానుగుణంగా అలాగే సమగ్రంగా డేటాను పంచుకోనున్నట్లు 

డైరెక్టర్ జనరల్ వెల్లడించిన అభిప్రాయానికి మేము పూర్తిగా 

మద్దతిస్తున్నాం. దీనికి సంబంధించి, అదనపు మిషన్లను రంగంలోకి దించేందుకు ఆయన 

సంసిద్ధతను వ్యక్తం చేయడాన్ని కూడా మేము స్వాగతిస్తున్నాం. 
 
4. డబ్ల్యూహెచ్ఓ నివేదికకు కొనసాగింపుగా లేదా ఈ కీలకమైన అంశంపై 

డబ్ల్యూహెచ్ఓ ద్వారా మొట్టమొదట వెలుగుచూసిన మానవ కేసులు మరియు 

క్లస్టర్లను అర్థం చేసుకోవడం సహా మరింత అధ్యయనం కోసం తమ అభిప్రాయాలను 



వినిపిస్తున్న ఇతర పక్షాలతో మేము చేరాం, సంబంధిత అంశాలన్నింటి విషయంలో 

డబ్ల్యూహెచ్ఓ అందరి నుంచీ పూర్తి సహకారాన్ని అందుకుంటుంది. 
 
5. అన్ని పక్షాల సహకారంతో కోవిడ్-19 మూలం గురించి వేగవంతంగా దర్యాప్తు 

చేయడానికి ఒక సమగ్రమైన మరియు నిపుణుల నేత త్వంలోని యంత్రాంగం ఆవశ్యకత 

ఉందని కూడా మేము తెలియజేశాం. ప్రపంచ ఆరోగ్య భద్రత సామర్థ్యాన్ని 

బలోపేతం చేయడం అలాగే మెరుగుపరచడంలో డబ్ల్యూహెచ్ఓతో కలిసి పనిచేయడాన్ని 

మేము కొనసాగిస్తాం, అందువల్ల నిర్వహణ నియమాల (ప్రోటోకాల్స్)ను 

రూపొందించడం అలాగే జ్ఞాన సంపత్తి మరియు నైపుణ్యాన్ని నెలకొల్పడానికి ఈ 

ప్రస్తుత నివేదిక అలాగే మరిన్ని అధ్యయనాలు అనేవి ఎంతో విలువైన సమాచారాన్ని 

అందిస్తాయి. వైరస్ ఉత్పరివర్తనాలను (మ్యుటేషన్స్) గమనించేందుకు అలాగే 

రాబోయే ప్రపంచ మహమ్మారిపై చురుగ్గా ప్రతిస్పందించేందుకు ఇది జన్యు 

పర్యవేక్షణను సులభతరం చేస్తుంది.’’ 
 
న్యూఢిల్లీ 
ఏప్రిల్ 01, 2021 
 
 
 
 
 
 
 
 
 
 
 
 
 
 
 
 

DISCLAIMER: This is an approximate translation. The original is available in English on MEA’s 

website and may be referred to as the official press release. 


